
12.11.2020 

Skjema 6: Heimetenesteverksemd 

Bakgrunn og føremål 
KOSTRA skjema 6 Heimetenesteverksemd er basert på ei tilsvarande undersøking hausten 2014: 

https://www.ssb.no/helse/artikler-og-publikasjoner/hjemmetjenestens-malgrupper-og-organisering. 

Opplysingane om heimetenesteverksemder i Einingsregisteret inneheld i seg sjølv mykje viktig 

informasjon, og kan gjennom samanlikning med andre datakjelder gi ytterlegare kunnskap om korleis 

kommunane organiserer heimetenesta, t.d.:  

• kor mange av verksemdene er private, ideelle eller kommersielle? 

• kor mange årsverk er knytt til heimeteneste? 

• kva slags utdanning har dei som jobbar i heimetenesta? 

• kva for verksemder er del av eit heildøgnstilbod? 
 
Dette føreset god datakvalitet, og er derfor noko som er sentralt å kontrollere i dette skjemaet. 

For dei verksemdene som viser seg å være innan heimeteneste, blir det stilt nokre få spørsmål for 

m.a. å presisere type verksemd. Er personellet ved verksemda tilknytt bustad, får ein òg spørsmål om 

talet på bueiningar. 

Kva skal rapporterast? 
Verksemdene som det skal rapporterast for er dei som mot slutten av året er registrert med 

følgjande næringar i Einingsregisteret: 

• 86.901 Helseteneste i heimen 

• 87.203 Bufellesskap for personar med utviklingshemming 

• 87.302 Samlokaliserte omsorgsbustadar– bemanna heile døgnet 

• 87.303 Samlokaliserte omsorgsbustadar – bemanna delar av døgnet 

• 88.101 Praktisk bistand 

Utgifter knytt til desse verksemdene skal førast på KOSTRA-funksjon 254 Helse- og omsorgstenester 

til heimebuande. 

Verksemdene skal normalt utføre ein eller fleire av desse heimetenestene: 

• Praktisk bistand: hjelp til daglege gjeremål 

• Praktisk bistand: opplæring i daglege gjeremål 

• Praktisk bistand: brukarstyrt personleg assistanse BPA 

• Helsetenester i heimen (tidl. «heimesjukepleie») 

• Avlastning utanfor institusjon 

• Omsorgsløn 

Vi gjer merksam på at tenester til personar med utviklingshemming og rusproblem – om det 

hovudsakleg dreier seg om helse- eller omsorgstenester – inngår i heimetenester.  

Dersom ei verksemd også utfører andre tenester, er det mogleg å krysse av for dette. 

Om kommunen erfarer at ei verksemd manglar i SSB sin KOSTRA-portal når ein vel «Nytt skjema» kan 

det vere fleire årsaker til det: 

https://www.ssb.no/helse/artikler-og-publikasjoner/hjemmetjenestens-malgrupper-og-organisering

• Verksemda kan liggje utanfor kommunen (i dette tilfellet vil lokaliseringskommunen 

handtere rapportering på verksemda) 

• Verksemda kan være registrert med feil næring 

• Kommunen har ikkje skilt ut verksemda frå ei anna kommunal verksemd 

I alle tilfelle ber vi kommunen melde frå til kommunal-helse-omsorg@ssb.no, med 

organisasjonsnummeret på verksemda i den grad det er kjend. I dei tilfella kor verksemda ikkje har 

blitt utskild i Einingsregisteret ber vi kommunen om å gjere det via sin HR-avdeling i samsvar med 

Regler for inndeling av kommunal virksomhet i Enhetsregisteret: 

https://www.ssb.no/innrapportering/offentlig-sektor/_attachment/295798?_ts=15a37dd1868. 

Delegering av private verksemder 
Nokre av verksemdene kommunen skal rapportere for er private. Desse kan kommunen med fordel 

delegere til eigar av verksemdene for utfylling. Delegeringsfunksjonen i KOSTRA-portalen er nærare 

omtala her: https://skjema.ssb.no/docs/Delegering_av_et_skjema_nb.pdf 

Oversikt over påbyrja/innsende skjema 
Ofte vil det vere mange verksemder med kvart sitt skjema 6. Følg rettleiinga under for å få vist namn 

på påbyrja/innsende skjema 6. 

• Gå til fana ”Mine skjema” 

• Vel vis ”påbyrja” eller ”innsende” skjema 

• Vel skjema for å sjå detaljar: -> Vel ”6. Heimetenesteverksemd” 

Endringar i tidlegare innsend/lagra skjema 
I oversikten ein får ved å følgje rettleiinga over kan ein gjere endringar i tidlegare innsende eller lagra 

skjema. 

• Klikk på namn for verksemd som ein ønskjer å endre 

• Gjer ev. endringar og lagre / send inn på nytt 

Merk at skjema med same organisasjonsnummer vil skrive over tidlegare innsende skjema. 

Vidare om utfyllinga 
Nedanfor følgjer nokre betraktningar om delar av utfyllinga. 

A.3 Opplysingar om verksemda 
Førehandsutfylt informasjon er henta frå Einingsregisteret på slutten av året. Dersom denne ikkje 

stemmer, kan ein korrigere i skjemaet.  

Vi gjer særleg merksam på at endring til «Opphøyrd» tilstand føreset avklaring med HR-avdelinga til 

kommunen, og at tilsette er flytta over til anna verksemd i personellsystemet til kommunen. 

Dersom kommunen kryssar av for at verksemda ikkje er heimeteneste, ber vi om at kommunen 

rettar til korrekt næring i A.4 dersom det er kjend. 

A.4 Kontroll mot Einingsregisteret 
Verksemda si næring og sektor er henta frå Einingsregisteret på slutten av året. SSB ber kommunen 

om å kontrollere at desse stemmer, og gjera endringar om nødvendig.  

Både ambulerande heimetenesteverksemder og personellbasar knytt til samlokaliserte 

bustadar/bufellesskap yt ofte både helseteneste i heimen (tidl. heimesjukepleie) og praktisk bistand 

mailto:kommunal-helse-omsorg@ssb.no
https://www.ssb.no/innrapportering/offentlig-sektor/_attachment/295798?_ts=15a37dd1868
https://skjema.ssb.no/docs/Delegering_av_et_skjema_nb.pdf

(tidl. heimehjelp). For ambulerande heimetenesteverksemder vel ein då anten 86.901 Helseteneste i 

heimen eller 88.101 Praktisk bistand som hovudnæring.  

SSB kontaktar kommunen ved behov før rettingar i Einingsregistreret. 

B.1 Verksemdas tenester 
I samlokaliserte omsorgsbustadar eller bufellesskap med bemanning er det ofte ein personellbase. 

Dersom personell frå basen i tillegg yt tenester til personar utanfor dei samlokaliserte (nærliggande) 

bustadane eller bufellesskapet, kryssar ein av for både Heimetenestetilbod - samlokaliserte 

omsorgsbustadar/bufellesskap med tilknyta personell OG Heimetenestetilbod – base for 

ambulerande tenester til bebuarar i omsorgsbustad eller privat heim. 

B.2 Integrerte tenester 
I skjemaet ligg det nokre kontrollar som sikrar at det er samanheng mellom næringa på verksemda 

og tenestene verksemda utfører. Nedanfor er ein oversikt over samanhengar som blir kontrollerte: 

Næringar Tenester 

87.203, 87.302, og 87.303 Heimetenestetilbod – samlokaliserte 
omsorgsbustadar/bufellesskap med tilknyta 
personell 

86.901 Heimetenestetilbod - base for ambulerande 
tenester til bebuarar i omsorgsbustad eller 
privat heim – helseteneste i heimen 

87.304 og 87.305 Barnebustad/avlastningsbustad 

86.107, 87.101, 87.102 og 87.201 Sjukeheim 

88.102  Dagsenter/dagaktivitetstilbod 

88.101 Heimetenestetilbod - base for ambulerande 
tenester til bebuarar i omsorgsbustad eller 
privat heim – praktisk bistand eller Brukarstyrt 
personleg assistanse (BPA) og/eller 
omsorgsstønad 

 

B.4 Bustadar 
Dersom ein har kryssa av for at verksemda er samlokaliserte omsorgsbustadar/bufellesskap blir ein 

oppmoda om å føre opp talet på bueiningar (plassar). Her skal ein føre opp talet på bueiningar som 

kan brukast samtidig, uavhengig av kor mange som er i bruk på teljetidspunktet 31.12. 

B.5 Samarbeid med andre kommunar 
Verksemder som utfører brukarstyrt personleg assistanse (BPA) skal ikkje rapportere om samarbeid 

med andre kommunar. 


